
Tusarniaanermut allakkat 

Ilanngullugit nassiunneqarput 

• Kalaallit Nunaanni sulinerup ingerlanneqarnissaa pillugu nalunaarutissatut mis-

singiut, 

• Kalaallit Nunaanni suliffimmi avatangiisini asbesti pillugu nalunaarutissatut 

missingiut, 

• Kalaallit Nunaanni suliffimmi tarnikkut atukkat pillugit nalunaarutissatut mis-

singiut aamma 

• Kalaallit Nunaanni aatsitassanik piiaanermut ujarlernermullu atatillugu sulineq 

pillugu nalunaarutissatut missingiut. 

Nalunaarutissatut missingiutinut oqaaseqaatit e-mailikkut at@at.dk imaluunniit 

nnv@at.dk -mut kingusinnerpaamik ulloq 26. oktober 2026 nassiunneqassapput. 

at@at.dk 

www.at.dk 

Sag 

 
2026 - 33389 

 
Enhed: Jura og Forenkling (JF) 

Ansvarlig: Nicoline Nyrup Vigsø 

Tusarniaanermut paasissutissat www.hoeringsportalen.dk -mi aamma 

https://naalakkersuisut.gl/Hoeringer?sc_lang=da -mi pissarsiarineqarsinnaapput. 

Tusarniaanermut akissummik nassiussinermi akissutip tamanut saqqummiunneqar-

nissaanut, nassiussisup najugaqarfia e-maililu ilanngullugit, akuersissut tunniunne-

qassaaq. 

Siunertaq imarisaalu 

Kalaallit Nunaanni sulinerup ingerlanneqarnissaa pillugu nalunaarut 

Kalaallit Nunaanni sulinerup ingerlanneqarnissaa pillugu nutaamik nalunaarutis-

satut missingiummi, Danmarkimi sulinerup ingerlanneqarnissaa pillugu nalunaarut 

atuuttoq, kiisalu Danmarkimi 1986-ip kingorna nalunaarutit arlallit, Kalaallit Nuna-

anni nalunaarummut maannamut atuuttumut tunngaviusut, aallaavigineqarput. 

Taamaattumik Danmarkimi nipiliorfiusuni sulineq, assassorluni sulineq, skærmimik 

sulineq kiisalu inuttut illersuutit atorneqarnissaat pillugit nalunaarutini aalajanger-

sakkat aamma ilanngunneqarsimapput. 

Pingaarnertut siunnersuutigineqarpoq Danmarkimi nalunaarutini aalajangersakkat 

imarisaat Kalaallit Nunaanni nalunaarummi ilanngunneqassasut, tassami atuuffiit 

pillugit aalajangersakkat nalunaarummi aalajangersakkat pingaarnerit aammalu 

inatsit tunngavigalugit naammassineqarsinnaammata. Tamatumani siunertaavoq 

nalunaarutip sapinngisamik eqaatsuunissaa, taamaalilluni siunissami sivisunerusumi 

aamma naleqqussarneqarsinnaalluni aammalu suliffimmi avatangiisit pillugit ineri-

artortitsineq sapinngisamik malinnaaffigisinnaallugu. 

Nalunaarutissatut missingiut EU-mi piumasaqaatinut innersuussutinik imaqanngi-

laq. Taamaattorli aalajangersakkat siunnersuutigineqartut ilaasa tunngavigaat EU- 

mi maleruagassat. Taakku suliffimmi avatangiisit eqqarsaatigalugit naleqquttutut 

nalilerneqarsimatillugit taamaallat ilanngunneqarput. 

Kiisalu piumasaqaatit ilaat Kalaallit Nunaanni immikkut pissutsinut naleqqus-

sarneqarsimapput, soorlu illoqarfiit akornanni ungasissutsit isorartu eqqarsaati-

galugit. Tassunga atatillugu oqaatigineqassaaq Danmarkimi nipiliorfiusuni sulineq 

pillugu immikkut ilisimasalimmik nakorsamik misissorneqarnissamik pi-

umasaqaatit aammalu skærmimik sulinermut atatillugu immikkut ilisimasalimmik 

nakorsamit misissorneqarnissamik piumasaqaatit nunap isorartussusia pissutigalugu 

missingiummut ilanngunneqanngimmata. Taamaattorli Danmarkimi maleruagassat 

assigalugit pisariaqartunik piginnaaneqartumit isigisamik misissorneqarnissamut 

pisinnaatitaaneq suli atuuppoq. 

Kalaallit Nunaanni suliffimmi avatangiisini asbesti pillugu nalunaarut 

 

Nalunaarutissatut missingiut tamakkerlugu oqaatsitigut aaqqissuunneqarpoq, 

taamaalilluni aalajangersimasumik, pisariitsumik aaqqissuussaqarluni aammalu nas-

suiaatit ataasiinnaasumik paasinartunngorlugit saqqummiunneqarlutik. Kiisalu ma-

leruagassat nalunaarutini allani aalajangersarneqarsimasut peerneqarsimapput.  

 

Nalunaarutissatut missingiut allannguutinik pingaarnernik makkuninnga imaqar-

poq: 

• Asbestimut killissarititaasut sukaterneqassapput, taamaalillutik Danmarkimi atu-

uttunut naapertuutilerlutik. Killissarititaasut Danmarkimi atuuttut assigalugit 

sakkukitsumik sukaterneqassapput, taamaalilluni 21. december 2029 tikillugu 

killissarititaq 0,003 fiber/cm³ atuutissalluni, tamatuma kingorna killissarititaq 

0,002 fiber/cm³ atuutissalluni. 

 

• Aalajangersarneqarpoq asbesti højtryksspulingimik salinneqarnissaa pillugu 

inerteqqutaasumit immikkut akuersissuteqartoqarsinnaanngitsoq. 

 

 

• Asbestimik nakkutiginninnermut misiligutissanik tigusisarnissaq kiisalu misili-

gutissanik tigusisarneq il.il. pillugit erseqqissunik piumasaqaateqartoqalerpoq. 

Aalajangersakkat ilaatigut siunertaraat asbestimik suliaqarnissap sioqqullugu 

misissuinermi asbestimik akulinnik atortussianik peqarnersoq aalajangersarne-

qartarnissaanut pitsaassutsip immikkut eqqumaffigineqarnissaa. 

 

• 21.december 2029 aallarnerfigalugu silaannarmit misiligutissat asbestimik 

misissuiffigineqartarnerannut periuseq pillugu piumasaqaatit sukaterneqas-

sapput. Piumasaqaat asbesti pillugu suliffimmi avatangiisini killissarititaasut 

sukaterneqarnerannik tunngaveqarpoq, tamatumalu kingunerisaanik 2029-miit 

silaannarmit misiligutissat asbestimik misissuiffigineqarneranni PCM-periuseq 

(fasekontrast-mikroskopi) nalinginnaasumik atorneqartoq atorneqarsinnaajun-

naassaaq, taarsiullugulu uuttueriaatsit immikkut sukumiinerusut, EM-periutsit 

(elektronmikroskopi), atorneqalissallutik. 

 

• Nutaatut piumasaqaatigineqalerpoq isaterineq suliffeqarfiup navianaate-

qarnermik naliliineranut ilanngunneqassasoq, taamaalilluni sulisitsisup asbes-

timik akulimmik atortussiap atorneqarnissaa ingerlaannartinnagu isaterneqarnis-

saa salliutissinnaaniassammagu. Asbestimik akulimmik atortussiap isater-

neqarnissaa piumasaqaataanngilaq. 

 

• Asbestimik suliaqarnermut atatillugu Sullivinnik Nakkutilliisoqarfimmut nalu-



 

naaruteqarnermi aammalu isaterinermut pilersaarummi paasissutissat suut 

ilanngunneqassanersut pillugit aalajangersakkat iluarsineqarput. Sulisut asbesti-

mut tunngatillugu ilinniarsimanerat aammalu kingullermik peqqissutsimik mi-

sissortissimanerisa ullua paasissutissatut nutaatut nalunaarummi ilanngunneqas-

sapput. 

 

• Ullumikkut asbestimik akulimmik atortussiap ajoqusersimanngitsup aserornagu 

piiarneqarnerani, taamaaliornermi asbestimik sivikitsumik annikitsumillu sun-

nertinnissamut navianaateqartoq aammalu silaannarmi asbestimut killissarititaq 

ersarissumik qaangernagu nalilerneqartoq, asbestimik suliaqarnermut 

nalunaaruteqartarnissaq piumasaqaataanngilaq. Suliaq taamaattup ulluinnarni 

atorneqarnissaa nalinginnaasumik pisinnaanngimmat, ersarissaanissaq 

eqqarsaatigalugu aalajangersakkap atorunnaarsinneqarnissaa siunnersuutigi-

neqarpoq. 

 

• Illuutit iluini atorneqartartumik asbestimik suliaqarnermi isaterisunut ilinniag-

aqarnissamut piumasaqaat inunnut tamanut asbestimik suliaqartunut atuuttussan-

ngorlugu annertusineqarpoq. Inuit ullumikkut atuuttumik ilinniagaqareersut nu-

taamik ilinniagaqarnissaat pisariaqanngilaq. Pisariaqartitsineq naapertorlugu 

ilinniagaq uteqqinneqassaaq. 

 

Kalaallit Nunaanni suliffimmi tarnikkut atukkat pillugit nalunaarut 

 

Suliffimmi tarnikkut atukkat pillugit nalunaarutissatut missingiut nutaajuvoq, si-

usinnerusukkut Kalaallit Nunaanni suliffimmi tarnikkut atukkat pillugit 

nalunaaruteqartoqarsimanngimmat. Missingiut Danmarkimi suliffimmi tarnikkut 

atukkat pillugit nalunaarut tunngavigalugu suliarineqarpoq, nalunaarutissatut miss-

ingiut Danmarkimi nalunaarutip aaqqissuussaanera assigimmagu aammalu navi-

anaateqarnermik pissutsit nalunaarummi pineqartut assigalugit aalajangersakkanik 

imaqarluni. Tamanna isumaqarpoq nalunaarut navianaateqarnermik pissutsit makku 

pillugit aalajangersakkanik imaqartoq: sulianik amerlavallaartunik piffissamillu an-

nikitsumik atugassaqartitsineq, piumasaqaatit erseqqinngitsut imminnullu naaper-

tuutinngitsut, inunnik sullissinermi misigissutsikkut annertuumik piumasaqaate-

qarfiusoq, nikanarsaaneq kiisalu nakuuserneq. 

Kalaallit Nunaanni aatsitassanik piiaanermut ujarlernermullu atatillugu sulineq 

pillugu nalunaarut 

Nalunaarutissatut missingiutip siunertaraa maleruagassat siunissamut qulakkeer-

neqarnissaat, immikkut navianaateqarfiusumik sulinermi isumannaallisaanikkut 

qaffasissumik inissisimaneq aammalu nalunaarutip Kalaallit Nunaanni inatsisitigut 

ineriartornerup kingulliup tamakkiisumik malinnissaa. 

Nalunaarutissatut missingiummi allannguutit pingaarnerit makkuupput: 

• Missingiutip atuuffia nutarterneqarpoq, taamaalilluni maannakkut aatsitassanik 

ingerlatat pillugit Inatsisartut inatsisaannut nutaamut eqqortumik innersuussil-

luni. Inatsit taanna naapertorlugu nalunaarummi § 1-imi erseqqissarneqarpoq 

kulbrintit pillugit ingerlatat kiisalu "aatsitassanik ingerlatat najukkamiittut" nalu-

naarutip atuuffianit ilanngunneqanngitsut. 

 

• Sullivinni avatangiisit pillugit naliliinernut (APV) piumasaqaatit missingiummi 

§ 3-mi nutarterneqarput. Maannakkut erseqqissumik piumasaqaatigineqarpoq 

APV-p sulinermut atatillugu immikkut isumannaallisaanikkut peqqinnissakkullu 



 

navianaateqarnerit imarissagai. Aamma APV-mi immikkut sukumiisumik isu-

mannaallisaanermut ilitsersuutinik periutsinillu taakkuninnga aalajangersi-

masunik navianaateqarnernut akiuiniarnissamut suliarinninnissaq ilanngunne-

qassaaq. 

 

• Aatsitassarsiorfinni ujarlernermilu isumannaallisaanerup pitsaanerusumik ata-

qatigiissaarneqarnissaa qulakkeerniarlugu missingiummi §§ 4 aamma 5-mi 

erseqqissarneqarpoq akuersissummik pigisaqartoq (imaluunniit suliffeqarfik su-

liamik aqutsinermut pisinnaatinneqarsimasoq) isumannaallisaaneq peqqinnis-

sarlu pillugit ataatsimut suleqatigiinnermik pilersitsinissamut aqunnissamullu 

pisussaaffeqartoq. Akuersissummik pigisaqartup ilaatigut ataatsimut mianersuu-

tissat suliarineqarnissaat isumagissavaa aammalu akuersissutip atuuffiani im-

mikkut navianaataasinnaasut pillugit suliffeqarfiit allat piffissaagallartillugu 

pisariaqartunik paasissutissinneqarnissaat qulakkiissallugu. 

• Nunap iluani annaassiniarnissamut upalungaarsimanissamullu maleruagassat an-

nertuumik sukaterneqarput. Ajutoornerni sakkortunerusuni sukkasuumik sun-

niuteqarluartumillu ikiuinissaq qulakkeerniarlugu nunap iluani sulinermi sungi-

usarsimasunik inuttaqartumik naleqquttunillu annaassiniarnermi atortorissaa-

rutilimmik annaassiniarnissamut upalungaarsimanissamik erseqqissumik piu-

masaqaateqartoqalerpoq. Tamatuma saniatigut § 7-imi nalunaarsuinermut 

aaqqissuussamik atugaqartoqarnissaa piumasaqaatigineqarpoq, taamaalilluni su-

lisitsisup qaqugukkulluunniit inuit kikkuunersut qassillu nunap iluaniinnersut ili-

simassallugu. 

 

• Ikuallassinnaasunik qaartartunillu atortussianik passussinermut isuman-

naallisaanikkut piumasaqaatit nutarterneqarlutillu ataatsimoortinneqarput. 

 

 

Atuutilernera 

Nalunaarutit 1. januar 2027 atuutilernissaat naatsorsuutigineqarpoq. 

